
Transcription du poeme

TextePour obeir au plaisir de mes yeulx

J’ay mis mon cueur en penser ennuyeux
Cuydant servir et faire une maistresse

Mais je ne scay qui m’a joué finesse

Parquoy j’ay pris ung congié gracieux.

Si n’est ce pas que j’en soye joyeux

Car pour ung temps j’en feuz bien amoureux
Mais raison veult que de tous poinctz la laisse
Pour obeir.

Veu qu’en amours les regretz y sont tieulx
J’ay bon espoir que ce sera mon mieulx

De retourner a ma premiere adresse

Car pour ceste heure il y a trop grand presse
Et les dangiers y sont trop perilleux

Pour obeir.

